MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 7

L-Erbgħa, 3 ta' Frar, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.38 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Austin Gatt, l-Onor. George Hyzler, l-Onor. Charles Mangion, l-Onor. George Pullicino u l-Onor. Victor Galea Pace (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 6 li saret fis-27 ta' Jannar, 1999, kienu konfermati.

AMBAXXATA MALTIJA F'PARIĠI - B'RIFERENZA GĦALL-MISTOQSIJA PARLAMENTARI NRU. 12718 TAT-TMIEN LEĠISLATURA

Il-Kumitat qabel li għandu jintbagħat rapport mill-Ministeru ta' l-Affarijiet Barranin dwar indaġini li qed issir mill-istess ministeru dwar din il-kwestjoni. 

RAPPORTI TA' L-AWDITUR ĠENERALI GĦAS-SNIN 1996 U 1997
Il-Kumitat irriżuma d-diskussjoni fuq ir-Rapporti ta' l-Awditur Ġenerali għas-snin 1996 u 1997.

Il-Kumitat stieden lis-Sur Joseph G. Galea, Awditur Ġenerali u lis-Sur John A. Bonnici, Deputat Awditur Ġenerali, jieħdu parti fil-Kumitat.  

Is-Sur Edward Gauci Borda, Segretarju Permanenti fil-Ministeru ta' l-Agrikoltura u Sajd u l-Professur Robert Ghirlando, Direttur, Malta University Services Ltd., ħadu sehem fil-Kumitat fejn sarulhom xi mistoqsijiet u osservazzjonijiet dwar kummenti li dehru fl-istess Rapporti ta' l-Awditur Ġenerali fuq il-Ministeru ta' l-Agrikoltura u Sajd.

Fuq talba ta' l-Onor. George Pullicino, il-Kumitat qabel li tintbagħat kopja ta' l-ittra li nbagħtet lill-Awditur Ġenerali mill-Professur Carmelo Agius.

Il-Kumitat qabel ukoll li s-Sur Gauci Borda jgħaddi d-dettalji mitluba mill-Membri waqt id-diskussjoni flimkien ma' xi "bullet points" li hu jħoss li għandhom jiġu nklużi fid-diskussjoni fil-laqgħa li jmiss.

Id-diskussjoni fuq il-kummenti fir-Rapporti ta’ l-Awditur dwar il-Ministeru ta' l-Agrikoltura u Sajd  kienet interrotta u baqgħet aġġornata. 

Il-Kumitat qabel li għal-laqgħa li jmiss għadhom jattendu  s-Segretarju Permanenti fil-Ministeru ta' l-Agrikoltura u Sajd flimkien mal-Professur Carmelo Agius u l-Professur Robert Ghirlando, u s-Segretarju Permanenti fil-Ministeru ta' l-Edukazzjoni flimkien ma' xi uffiċjali oħra ewlenin mill-istess ministeri. 

Fid-8.52 p.m. il-Kumitat aġġorna għal nhar l-Erbgħa, 17 ta' Frar 1999, fis-6.30 p.m.  b'din l-aġenda:

1.  Minuti; u 

2. Rapporti ta' l-Awditur Ġenerali għas-snin 1996 u 1997 - Kontinwazzjoni.

